
An’anaviy ijrochilik san’ati o‘zbek xalqining ko‘p asrlik madaniy merosining 

ajralmas qatlamini tashkil etadi. Ushbu ijodiy makonda cholg‘u sozlarining tutgan 

o‘rni va ahamiyati nafaqat badiiy ifodaning vositasi, balki xalqning ma’naviy 

dunyoqarashi, urf-odatlari va tarixiy xotirasining mujassam ko‘rinishidir.Avvalo, 

an’anaviy cholg‘ular — dutor, tanbur, gijjak, nay, qo‘shnay, chang, doira va 

boshqalar — o‘ziga xos tembr, tovush bo‘yoqlari hamda ijro uslublari bilan milliy 

musiqiy tafakkurning shakllanishida yetakchi rol o‘ynaydi. Har bir cholg‘u asrlar 

davomida sinovdan o‘tgan, xalqning estetik didi, ruhiy ehtiyoji va musiqiy 

tajribasiga moslashib borgan. 

Cholg‘u sozlarining ahamiyati, avvalo, musiqiy janrlarning shakllanishida 

namoyon bo‘ladi. Masalan, maqom yo‘llarida tanbur va g’ijjakning, dostonchilikda 

dutor va qo‘shnayning, marosim an’analarida esa doiraning ustuvorligi an’anaviy 

ijro tizimining ichki qonuniyatlarini ko‘rsatadi. Bu sozlar ijrochi uchun nafaqat 

texnik imkoniyat, balki badiiy mazmunni yetkazish vositasi hisoblanadi. 

Shuningdek, an’anaviy cholg‘ular madaniy uzviylikning asosiy ko‘prigi 

bo‘lib xizmat qiladi. Ular orqali ustoz-shogird an’anasi davom etadi, milliy 

musiqaning yadro elementi zamondan zamonga o‘tib boradi. Har bir cholg‘u 

nafaqat musiqa chalish uchun qurol, balki xalq ruhiyatining timsoli, milliy 

identitetning muhim belgisi sifatida qadrlanadi.Bugungi kunda an’anaviy 

ijrochilikdagi cholg‘u sozlarining o‘rni yanada kengayib, zamonaviy sahna san’ati, 

pedagogika va kompozitorlik ijodida yangi talqinlarda qo‘llanilmoqda. Bu jarayon 

an’anaviy cholg‘ularning universal badiiy salohiyatga ega ekanini ko‘rsatadi. 

Xulosa qilib aytganda, an’anaviy cholg‘u sozlari o‘zbek milliy musiqiy 

merosining poydevori bo‘lib, ular ijrochilik maktabining shakllanishi, musiqiy 

tafakkurning rivoji, madaniy an’analarning davomiyligini ta’minlashda katta 

ahamiyat kasb etadi. An’anaviy ijrochilikda har bir cholg’uning o’ziga xos va 

alohida ahamiyatga ega. 

